
本地分中菩薩地第十五第二持隨法瑜伽處住品第四之二
第四節 住品第四

壹、菩薩住（大正藏：冊30，553a20；披尋記：冊3，頁1563）
一、總標當說

二、別顯十二

（一）略釋

１、初二住（大正藏：冊30，553b5；披尋記：冊3，頁1564）
２、後十住（大正藏：冊30，553b19；披尋記：冊3，頁1566）
３、增上戒住（大正藏：冊30，566b28；披尋記：冊3，頁1583）
	３、增上戒住
	問：（556b）
增上戒住菩薩轉時，當知何行、何狀、何相？ 
	（１）略說
	Ａ、別辨相
	（Ａ）意樂清淨
答：若諸菩薩先於極歡喜住，由十種心意樂（556c）已，得意樂清淨。何等為十？                                                                                            

一者、於一切師長尊重福田，不行虛誑意樂。

二者、於同法菩薩忍辱柔和，易可共住意樂。

三者、勝伏一切煩惱及隨煩惱眾魔事業
，心自在轉意樂。

四者、於一切行深見過失意樂。

五者、於大涅槃深見勝利意樂。

六者、於諸妙善菩提分法，常勤修習意樂。

七者、即於彼修為隨順故，樂處遠離意樂。

八者、於諸世間有染尊位利養恭敬，無所顧戀意樂。

九者、遠離下乘，趣證大乘意樂。

十者、欲作一切有情一切義利意樂。

如是十種無倒意樂，依心而轉，是故說為意樂清淨。


	
	
	
	
	（Ｂ）性戒具足
即由如是十種意樂成上品故，極圓滿故，是諸菩薩入證第二增上戒住，於此住中，性戒具足。

	
	
	
	
	（Ｃ）離一切犯
極少邪惡業道所攝諸惡犯戒，尚不現行，況中上品！

又於十種圓滿業道，自性顯現。


	
	
	
	
	（Ｄ）了知因果業道
a、菩薩如是性戒具足﹝披1583﹞，能以妙慧，於染不染，惡趣善趣及諸乘中諸業現行，若因若果，修證安立，如實了知。
b、於異熟果及等流果如是諸業，如實了知。

	
	
	
	
	（Ｅ）受行淨業

a、自能現斷諸不善業，自能現受一切善業。                                

b、即於其中樂勸導他，能正勸導。

	
	
	
	
	（Ｆ）照愍眾苦

於其種種不平等業，現行過失之所染污諸有情界，若興若衰，等無差別，一切皆墮第一義苦，並住艱辛，種種艱辛之所逼切，甚可哀愍。於彼獲得廣大哀愍，如實觀照。

	
	
	
	
	（Ｇ）善根清淨

a、是諸菩薩安住如是增上戒住，廣見諸佛善根清淨，如前應知。 

b、此差別者，謂如世間善巧工匠，以所鍊金，置迦肆娑（kAsIsa）
置於火中數數燒鍊轉更明淨；如是菩薩善根清淨，當知亦爾。
（557a）

	
	
	
	
	（Ｈ）受生

於此住中，淨心意樂成滿趣入。在所生處多作輪王，王四大洲，以自在力令多有情止息犯戒不善業道，勸彼受行諸善業道。

	
	
	
	
	（Ｉ）威力

當知威力過前十倍。

	
	
	
	Ｂ、結略義
	當知是名略說菩薩增上戒住。（A）謂意樂淨故；（B）性戒具足故；（C）離一切種毀犯戒垢故；（D）一切業道、一切因果了知通達故；（E）於諸淨業能自受行，亦樂勸他令其受行故；（F）於有情界諸業所生眾苦艱辛，得大哀愍如實觀照故；（G）善根清淨故；（H）受生故；（I）威力故。

	
	
	（２）廣指
	a、若廣宣說，如《十地經》離垢地說。

b、遠離一切犯戒垢故，名離垢地。由離一切犯戒垢故，即此名為增上戒住。彼離垢地當知即此增上戒住。

	４、增上心住
	問：
增上心住菩薩轉時，當知何行、何狀、何相？ 
	（１）略說
	Ａ、別辨相

	（Ａ）淨心思惟成滿趣入

答：若諸菩薩先於增上戒住，已得十種清淨意樂，作意思惟解了通達。復由餘十淨心意樂作意思惟，成上品故，極圓滿故，過增上戒住入增上心住。何等為十？

一者、作意思惟，我於十種淨心意樂已得清淨。

二者、作意思惟，我於十種淨心意樂已清淨故，能不退失。

三者、作意思惟，我於一切漏有漏法心不趣入，於違背中，能正安住。

四者、作意思惟，我能於彼修對治中，識正安住。

五者、作意思惟，我能於彼所修對治，不復退失。

六者、作意思惟，我於如是堅固對治，不為一切漏有漏法一切魔軍之所勝伏。

七者、作意思惟，我今能於一切佛法，其心無有怯劣而轉。

八者、作意思惟，我今能於一切苦行，無有怯弱。

九者、作意思惟，我心一向於大乘（557b）中，深生信解，終不愛樂餘下劣乘。

十者、作意思惟，我於一切利有情事，深心愛樂。﹝披1585﹞
由此十種淨心意樂作意思惟，能入菩薩增上心住。
 

	
	
	
	
	（Ｂ）通達諸行佛智及有情界
ａ、正通達                                  

（ａ）菩薩安住增上心住，能以種種過患行相壞一切行；於彼諸行深心厭離。﹝披1586﹞                                  

（ｂ）於佛妙智，能以種種勝利行相，見大勝利。

又於其中，能以淳淨一味欲樂，深生愛慕。                                 

（ｃ）於有情界，能以種種苦惱行相，觀為有苦；於諸有情興悲戀心，生依義心。

ｂ、明所作

於一切行無有放逸，為大菩提熾然精進，於諸有情能起廣大悲愍意樂。

	
	
	
	
	（Ｃ）推求有情脫苦方便
觀諸有情解脫眾苦究竟方便，﹝披1587﹞唯是一切煩惱諸纏無障礙智；觀彼解脫能圓證者，唯於法界一切分別現行雜染，生起對治無分別慧；觀能成辦彼智光明，唯是無倒勝三摩地；觀所引發一切靜慮、等持、等至，皆菩薩藏聽聞為先，皆聞正法以為緣起。

	
	
	
	
	（Ｄ）恭敬正法訪求無倦
ａ、發大精進

觀見是已，發大精進訪求多聞。為聞正法不惜身命；無有資財內外愛物而不能捨，無有師長不誓承事，無有尊教不誓奉行，無有身苦而不誓受。

ｂ、歡喜踴躍

若聞佛法一四句頌，歡喜勇躍，勝得三千大千世界充滿其中大珍寶聚。聞一句法是佛所說，能引正等覺，能淨菩薩行，歡喜踊躍，勝得一切釋、梵、護世轉輪王等極尊貴位。

ｃ、堪忍大苦

（ａ）設有告言：善男子聽！我有一句佛所說法，能引正等覺，能淨菩薩行，汝欲聞不？汝今若能投大火坑受大苦者，當為汝說。

（ｂ）菩薩聞已，歡喜踊躍。答言：我能！我若得聞如前所說一句法義，正使火坑量等三千大千世界滿中熾（557c）火，我從梵天尚投身入，況小火坑。為求佛法，尚應久處大那落迦受大苦惱，況餘小苦而不應受。

	
	
	
	
	（Ｅ）能正修行及得安住
ａ、菩薩發起如是精進，求正法已；復能如實如理思惟，要正修行法隨法行，方得名為隨順佛法，非但聽聞文字、音聲而得清淨。

ｂ、如是知已，即依所聞，正緣法相，遠離諸欲惡不善法，廣說乃至能得世俗四種靜慮、四無色定、及四無量、五種神通，具足安住。

	
	
	
	
	（Ｆ）隨願受生
ａ、既多住已，復還棄捨諸靜慮等、等持、等至，願自在力還來欲界，觀彼彼處，若為有情能作義利，若能圓滿菩提分法，即便往生。非但自在而生彼處。

ｂ、如是菩薩離欲貪故，名斷欲縛。棄捨靜慮、等持、等至故，名斷有縛。菩薩先從勝解行地，於法真如修勝解故，已斷見縛，邪貪、恚、癡畢竟不轉。﹝披1588﹞

	
	
	
	
	（Ｇ）善根清淨
ａ、廣見諸佛善根清淨，如前應知。                               

ｂ、此差別者，謂如世間善巧工匠，先所燒鍊手中真金，垢穢斯盡，稱量等住，如是菩薩善根清淨當知亦爾。

	
	
	
	
	（Ｈ）受生
受生，多分作釋天帝，善化有情令離欲貪。

	
	
	
	
	（Ｉ）威力
所有威力，於前住中已說千數，當知此中有百千數。


	
	
	
	Ｂ、結略義
	當知是名略說菩薩增上心住。（A）謂心意樂作意思惟成滿趣入故；（B）於一切行諸有情界及大菩提，能正通達故；（C）於諸有情脫苦方便，能正推求故；（D）於正法中起大恭敬，訪求無倦故；（E）能正修行法隨法行，於其世俗諸靜慮等、等持、等至、無量神通，能引能住故；（F）棄捨於彼，願自在力隨樂受生故；（G）善根清淨故；（H）受生故；（I）威力故。

	
	
	（２）廣指
	a、若廣宣說，如《十地經》發光地說。由發聞行正法光明、等持光（558a）明之所顯示，是故此地名發光地。由內心淨能發光明，是故說名增上心住。
b、由此義故名發光地，即由此義當知復名增上心住。


	５、覺分相應增上慧住
	云何菩薩覺分相應增上慧住？                      　

  
	（１）略說
	Ａ、別辨相
	（Ａ）由法明入成滿得入
a、謂諸菩薩先於增上心住，以求多聞增上力故，已得十法明入；
由此十法明入，成上品故，極圓滿故，超過增上心住，入初增上慧住。                                

b、如是十法明入文詞
，如《契經》說，應知其相。

謂（1）若彼假設，（2）若於中假設，（3）若由此假設，（4）若平等勝義，（5）若染惱故、清淨故、成染成淨，（6~8）若由繫縛煩惱所染，（9~10）若由無上清淨所淨。當知是名十法明入略所說義。

	
	
	
	
	（Ｂ）得熟智法
是諸菩薩住此住中，如《契經》說：不壞意樂而為上首，所有十種能成熟智，智成熟法，皆悉成就。長如來家，得彼體法。
﹝披1589﹞

	
	
	
	
	（Ｃ）修習菩提分法

觀一切種菩提薩埵增上力故，修四念住而為上首，三十七種菩提分法。﹝披1590﹞

	
	
	
	
	（Ｄ）斷微細見執著動亂
如《契經》說：由於此法方便攝受勤修習故，最極微細薩迦耶見，執著一切蘊、界、處等一切動亂，皆得畢竟不現行斷。


	
	
	
	
	（Ｅ）制業開業遠離習近
由彼斷故，一切如來所呵毀業皆不現行；一切如來所讚美業如實隨轉。

	
	
	
	
	（Ｆ）心轉調柔及善清淨
既如是已。其心轉復滋潤柔和，有所堪能；其心轉復種種行相，皆善清淨。﹝披1591﹞

	
	
	
	
	（Ｇ）隨順意樂功德隆盛
又善知恩知報恩等隨順意樂，種種白法皆悉成就。

	
	
	
	
	（Ｈ）尋求上業發大精進
尋求上地能修治業，發大精進，逮得安住。

	
	
	
	
	（Ｉ）修淨意樂勝解界性

由此因緣，所有意樂、增上意樂，
勝解界性皆得圓滿。

	
	
	
	
	（Ｊ）魔怨無動
由是因緣，一切外道種種魔軍聖教怨敵，不能映奪，不能傾動。

	
	
	
	
	（Ｋ）善根清淨
a、總辨善根

（a）廣見諸佛，善根清淨，廣說如前，應知其相。（558b）
（b）此差別者，謂如世間善巧工匠，以所鍊金作莊嚴具，非餘未作莊嚴具金之所映奪。如是此中，菩薩善根，非餘安住凡住菩薩所有善根所能映奪。
﹝披1592﹞
b、別喻慧根

如末尼寶所放光明，非餘寶珠所能映奪，一切世間風水雨等，不能斷滅所放光明。如是此中，菩薩所有智慧光明，一切聲聞及獨覺等不能映奪，一切魔怨不能斷滅。

	
	
	
	
	（Ｌ）受生
受生多作蘇夜摩天王（suyAmo deva-rAjaH）
，善化有情，令其除滅薩迦耶見。


	
	
	
	
	（Ｍ）威力
所有威力，於前住中說百千數，當知此中說俱胝數。

	
	
	
	Ｂ、結略義
	當知是名略說菩薩覺分相應增上慧住。（A）謂法明入成滿得入故；（B）成就
智故；（C）修習菩提分法故；（D）薩迦耶見等，一切執著動亂斷故；（E）制業、開業、
遠離習近故；（F）由是因緣心調柔故；（G）隨順功德皆隆盛故；（H）依所尋求修治地業，發大精進故；（I）由是因緣，所有意樂增上，意樂勝解界性，淨修治故；（J）由是因緣，一切聖教所有怨敵，不能映奪及傾動故；（K）善根清淨故；（L）受生故；（M）威力故。

	
	
	（２）廣指
	a、若廣宣說，如《十地經》焰慧地說。

b、於此地中，菩提分法如實智焰，能成正法教慧照明，是故此地名焰慧地。
c、又即彼地，此中說名覺分相應增上慧住。

	６、諸諦相應增上慧住
	云何菩薩諸諦相應增上慧住？                        

  
	（１）略說
	Ａ、別辨相
	（Ａ）平等意樂成滿得入
a、謂諸菩薩先於覺分相應增上慧住，已得十種平等清淨意樂；由彼平等清淨意樂，成上品故，極圓滿故。超過第一增上慧住，證入第二增上慧住。
﹝披1593﹞
b、十種平等清淨意樂所有文詞，如《契經》說，應知其相。

謂無等覺與諸覺等，超過所餘諸有情界及以諸法，如其平等，當知（558c）是名十種平等清淨意樂略所說義。


	
	
	
	
	（Ｂ）善巧方便觀察諸諦
如是菩薩住此住中，多分希求智殊勝性，於四聖諦、由十行相，
如實了知一切文詞，如《契經》說，應知其相
。﹝披1594﹞謂
依曉悟他（教他）、（2）依自內智（自知）、（3）依俱處所名為此說（俱
知）。依於（4）契經（經）、（5）調伏（毘奈耶）、（6）本母（論）名由此說。
（7）依於現在眾苦自性（苦）、（8）依於未來苦因生性（集）、（9）依
於因盡彼盡無生性（滅）、
（10）依於修習彼斷方便性名如此說
（道）。當知是名十種行相四聖諦智所有略義。

	
	
	
	
	（Ｃ）毀壞諸行悲愍有情
如是於諦善巧菩薩，於一切行以慧正毀；於有情界增悲意樂；於前後際愚癡有情所有邪行，能正通達。

	
	
	
	
	（Ｄ）發願攝受福智資糧

為欲令彼得解脫故，攝受廣大福智資糧心發正願。﹝披1595﹞

	
	
	
	
	（Ｅ）念慧行等功德增益

及即於彼意樂引攝正念慧行而為上首，所有眾多殊勝功德皆悉增盛。

	
	
	
	
	（Ｆ）無餘作意成熟有情
諸餘作意皆悉遠離，以其種種成熟方便成熟有情。

	
	
	
	
	（Ｇ）引發世間工業明處
a、如《契經》說：所有種種能益有情世俗書論印算計等工業明處，
於是一切皆能引發；於諸有情深悲愍故，漸次乃至方便安立妙菩提故。
b、隨順世間言說事故，為欲方便壞貧窮故，為令世間諸界錯亂人非人等所起災患皆息滅故，為施無罪諸戲樂具除彼非法諸戲樂故，諸有希求種種居處資生具者，為少用功皆能施與種種居處資生具故，為欲拔濟諸王賊等逼惱事故，為欲開制是處非處諸加行故，為欲安立吉非吉事令取捨故，為正勸獎於現法中令其展轉不相謀略
，及為宣說當來無倒勝生道故，當知是名能益有情工業明處略所說義。

	
	
	
	
	（Ｈ）善根清淨
ａ、總辨善根

（a）其餘一切，如前應知。﹝披1596﹞
（b）此差（559a）別者，謂如世間善巧工匠以所鍊金作莊嚴具，牟裟羅寶（musAra-gaiva）
瑩飾廁鈿。所有餘金無與等故，不能映奪。如是此中菩薩善根，一切聲聞及諸獨覺餘地菩薩不能映奪。

ｂ、別喻慧根

又如日月，諸宿光明一切風輪不能映奪，然其迴轉共彼風同。如是此中菩薩妙慧，一切聲聞諸獨覺等不能映奪，然其所作與世共同。

	
	
	
	
	（Ｉ）受生 
受生多作珊覩史多（saMtuSto）天王
，善化有情令捨一切外道邪法。

	
	
	
	
	（Ｊ）威力
所有威力，當知此說千俱胝數。

	
	
	
	Ｂ、結略義
	當知是名略說菩薩諸諦相應增上慧住，（A）謂十平等清淨意樂成滿得入故；（B）善巧方便觀察諸諦漸增長故；（C）毀壞諸行悲愍有情漸增長故；（D）即為是義長養廣大福智資糧，心發正願勤加行故；（E）念慧行等德增長故；（F）無餘作意以一切種成熟有情勤加行故；（G）引發世間工巧業故；（H）善根清淨故；（I）受生故；（J）威力故。

	
	
	（２）廣指
	ａ、若廣宣說，如《十地經》極難勝地。

ｂ、今此地中顯示菩薩於諸聖諦決定妙智極難可勝，是故此地名極難勝。
ｃ、即由此義，應知此中諸諦相應增上慧住。

	７、緣起相應增上慧住
	云何菩薩緣起相應增上慧住？                        

  
	（１）略說
	Ａ、別辨相
	（Ａ）十法平等性成滿得入
ａ、謂諸菩薩先於諸諦相應增上慧住，已得十種法平等性，
當知文詞如《經》廣說。
ｂ、如是十種法平等性，成上品故，極圓滿故，超過前住得入此住。﹝披1597﹞
（1）謂於一切法，由有勝義自性無相平等性故，（2）言說造作
影像無相平等性故，（3）即由此相自然不生平等性故，（4）因
亦不生平等性故，（5）自然與因皆不生故，（6）畢竟本寂平等
性故，（7）現有體事能取正智，離諸戲論平等性故，（8）遠離（559b）
一切取捨造作平等性故，即此煩惱眾苦雜染離繫解脫平等性
故，（9）分別所執境界自性如幻化等平等性故，（10）無分別智
所行自性有無無二平等性故，當知是名此中十種法平等性略
分別義。

	
	
	
	
	（Ｂ）覺悟緣起生解脫門
如是菩薩住此住中，於諸有情增長悲愍；於大菩提生起猛利欲
樂悕求；於諸世間合散生滅，以一切種緣起正觀，觀察了知；
依緣起智能引發空、無相、無願三解脫門。


	
	
	
	
	（Ｃ）一邪想皆不現行
由是因緣，所有自、他、作者、受者、有、無等想，皆不復轉。
﹝披1598﹞

	
	
	
	
	（Ｄ）顧念有情攝受生死
菩薩如是善於勝義顧念有情，如理通達煩惱繫故，緣和合故，有為諸法自性羸劣，離我我所無量過失污染而轉；非離一切煩惱繫縛眾緣和合。是故我今為自防護，應令一切煩惱繫縛眾緣和合皆悉斷壞，為益有情不應永滅一切有為。

	
	
	
	
	（Ｅ）無著般若智住現前
ａ、標名

如是菩薩住此住中智悲隨逐，名無著智現前、般若波羅蜜多住現前。

ｂ、釋相
（ａ）由此住故，於一切世間行無染而行。

（ｂ）又即此住有猛利忍，於第七地有加行行邊際菩薩忍，當知是彼隨順忍攝。
（ｃ）又此無著智現前、般若波羅蜜多住現前，
能引能引菩提眾緣，於諸世間有為諸行住而不住；雖於寂滅見寂靜德而亦不住。
﹝披1599﹞

	
	
	
	
	（Ｆ）證無量定
ａ、如是菩薩方便般若智所隨逐，能入空三摩地，令十百千上首三摩地門皆現在前。 

ｂ、如空三摩地，如是無願、無相三摩地，當知亦爾。

	
	
	
	
	（Ｇ）證不壞意樂
由此上首三摩地門現在前故，意樂不壞。

	
	
	
	
	（Ｈ）魔怨無奪
於一切種諸佛聖教，一切外道及諸魔軍、聖教怨敵，不能引奪。

	
	
	
	
	（Ｉ）善根清淨
ａ、總辨善根

（ａ）餘如前說。
（ｂ）此差別者，謂如世間善巧工匠，以所鍊（559c）金作莊嚴具，琉璃寶珠瑩飾廁鈿，一切餘金不能映奪。如是此中菩薩善根清淨殊勝，如先所說不能映奪。

ｂ、別喻慧根

又如月光，於有情身能令悅豫
，非四風輪所能斷壞。如是此中菩薩慧光，一切有情煩惱鬱蒸
皆能息滅，一切外道、魔軍、怨敵不能斷壞。

	
	
	
	
	（Ｊ）受生
受生多作妙化（Sunirmita）
天王，善化有情令除一切增上慢等。

	
	
	
	
	（Ｋ）威力
所有威力，當知此中說百千俱胝數。

	
	
	
	Ｂ、結略義
	當知是名，略說菩薩緣起相應增上慧住。（A）謂十法平等性成滿得入故；（B）覺悟緣起生解脫門故；（C）一切邪想不現行故；（D）方便攝受生死故；（E）無著智現前、般若波羅蜜多住現在前故；（F）證得無量三摩地故；（G）證得不壞意樂故；（H）於佛聖教不可引奪故；（I）廣見諸佛善根清淨故；（J）受生故；（K）威力故。　

	
	
	（２）廣指
	ａ、若廣宣說，如《十地經》現前地說。

ｂ、由此地中，無著智現前、般若波羅蜜多住現在前故，名現前地。

ｃ、即由此義，當知亦名緣起相應增上慧住。　

	８、有加行有功用無相住
	云何菩薩有加行有功用無相住？
﹝披1600﹞
	（１）略說
	Ａ、別辨相
	（Ａ）不共勝行成滿得入
ａ、謂諸菩薩於前第六緣起相應增上慧住，已得十種妙方便慧所引世間不共一切有情，而共一切世間進道勝行。即由如是妙方便慧所引不共進道勝行，成上品故，極圓滿故，超過第六住，得入第七住。﹝披1600﹞
ｂ、如是文詞，如《經》廣說應知其相。謂（1）依能起世間興盛攝受福德；（2）依於有情利益安樂增上意樂，（3）依為菩提福德資糧菩提分法後後勝進，（4）依不共聲聞，依不共獨覺，（5）依有情界，（6）依諸法界，（7）依諸世界，依諸如來（8）身（9）語（10）心智，當知是（560a）名妙方便慧所引不共進道勝行處所略義。
 

	
	
	
	
	（Ｂ）通達佛境起勤加行
菩薩與彼共相應故，便能通達無量無數如來境界，及為彼起無功用、無相、無分別、無異分別，觀無量佛境界，起無間無缺精勤修學一切威儀行住作意，一切分位不遠離道。

	
	
	
	
	（Ｃ）一剎那圓證覺支
ａ、彼於一一心剎那中，十波羅蜜
多而為上首，一切菩提分法圓滿殊勝，諸餘下住則不如是。 

ｂ、謂於第一極歡喜住，正以大願為勝所緣；

於第二住，正能除遣毀犯戒垢；

於第三住，正願增長得法光明；

於第四住，正趣入道；

於第五住，正入一切世間事業；

於第六住，正入甚深緣起道理；

今即於此第七住中，具足發起一切佛法，覺支圓滿。

	
	
	
	
	（Ｄ）有加行行圓滿所攝

此住菩薩加行行圓滿所攝故，妙智神通行清淨能入第八住故，由是菩薩此住無間能入第八極清淨住。

	
	
	
	
	（Ｅ）安立染汙及不染汙

ａ、彼第八住一向清淨，此第七住猶名為雜，與清淨住為前導故，當言此住名不染污，猶未得故，當言此住墮雜染污
。﹝披1602﹞                                

ｂ、今此住中，一切貪等上首煩惱皆悉除斷，當知此住非有煩惱非離煩惱，一切煩惱不現行故，悕求佛智猶未得故。 

	
	
	
	
	（Ｆ）淨業工巧皆得圓滿
如是行者，增上意樂已得清淨，無量身語意業隨轉，於諸如來所讚毀業。如前廣說，於第五住所引世間工巧業智轉得圓滿。三千世界共許為師，唯除安住上住菩薩及諸如來意樂加行無與等者。

	
	
	
	
	（Ｇ）得三摩地無量不共
ａ、辨得相

於一切靜慮等菩提分法皆能現前，由修行相現在前故，非由安住異熟分位，如第八住。

ｂ、顯無量

此諸菩薩如是方便，能善思擇諸三摩地，引發菩薩三摩地上首十百千（560b）種三摩地門。

ｃ、明不共

由得如是三摩地故，超過一切聲聞獨覺三摩地境。

（ａ）菩薩如是一切煩惱皆悉遠離難可了知，一切分別現行隨逐，身語意業皆悉安住。而不捨離尋求勝進勇猛加行，顧念有情，為大菩提速圓滿故離一切相，無量身語意業隨轉，妙善修治，無生法忍之所顯發。﹝披1603﹞
（ｂ）於此住中由自覺慧境界故，超過一切聲聞獨覺境界，餘六住中但由佛法增上所緣故，超過一切聲聞獨覺境界。

	
	
	
	
	（Ｈ）剎那剎那能入滅定
又諸菩薩第六住中所入滅定，今此住中念念能入。然此菩薩甚希奇業不可思議，謂常安住實際住中，而於寂滅能不作證。

	
	
	
	
	（Ｉ）現行一切不共妙行
ａ、彼由如是妙方便智之所引發增上力故，能行一切有情不共菩薩妙行，雖與世間相似顯現而非彼性，如《經》廣說。
﹝披1604﹞
ｂ、此中總義，謂依福業事，攝受種種親屬徒眾求生差別，發起勝進三解脫住，信解劣乘方便調伏，受用諸欲求欲差別轉，諸外道隨他心轉，隨大眾轉。

	
	
	
	
	（Ｊ）善根清淨
ａ、總辨善根

（ａ）餘如前說。
（ｂ）此差別者，謂如世間善巧工匠，以所鍊金作莊嚴具，諸末尼寶瑩飾廁鈿甚為光麗，餘贍部洲一切金寶不能映奪。如是此中菩薩善根轉復清淨，一切聲聞獨覺善根及餘下住菩薩善根不能映奪。
ｂ、別喻慧根

又如日光，多分乾竭贍部洲中所有穢濕，餘一切光不能映奪。

如是此中菩薩慧光，多分乾竭一切有情煩惱諸毒，如前所說，
諸聲聞等所有智光不能映奪。

	
	
	
	
	（Ｋ）受生
受生多作他化自在天王，於能授與一切聲聞獨覺現觀方便善巧。

	
	
	
	
	（Ｌ）威力
所有威力，當知此說俱胝百千數。

	
	
	
	Ｂ、結略義
	當（560c）知是名略說菩薩有加行有功用無相住。（A）謂妙方便慧所引世間進道勝行成滿得入故；（B）通達如來佛境界起無間無缺勤加行故；（C）一一剎那圓證一切菩提分法故；（D）安立染污不染污故；（E）有加行行圓滿攝故；（F）依於意樂清淨業轉，一切世間工巧業等皆圓滿故；（G）逮得無量不共一切聲聞獨覺三摩地故；（H）剎那剎那入滅定故；（I）現行一切有情不共世間行故；（J）善根清淨故；（K）受生故；（L）威力故。

	
	
	（２）廣指
	a、若廣宣說如《十地經》遠行地說。

b、此地菩薩有加行行圓滿攝故，名遠行地。
c、即由此義，當知亦名有加行有功用無相住。

	９、無加行無功用無相住
	云何菩薩無加行無功用無相住？
﹝披1605﹞
	（１）略說
	Ａ、別辨相
	（Ａ）第一義智成滿得入
ａ、謂諸菩薩於初無相住中，已得十種入一切法第一義智，如《經》廣說。

ｂ、謂依三世，如其所應本來（1）無生、（2）無起、（3）無相，（4）依餘因性無成、（5）無壞，
（6）依第一義畢竟離言諸自性事，言說造作影像自性，由體相故及因性故都無所有；（7）即由如是雜染體性，無流轉性；（8）無止息性；（9）依此無智邪執為因，於彼離言諸有體事，初、中、後位一切時分，染平等性。（10）依於真如無倒證入，無有分別平等性故能除雜染，是名此中略所說義。﹝披1606﹞
ｃ、如是十種入一切法第一義智，成上品故，極圓滿故，超過第七雜清淨住，得入第八純清淨住。

	
	
	
	
	（Ｂ）於無生法得清淨忍
住此住中，於無生法證得菩薩第一最勝極清淨忍。

此復云何？

ａ、釋
（ａ）謂諸菩薩由四尋思，於一切法正尋思已，若時獲得四如實智，如實了知一切諸法，爾時一切邪分別執皆悉遠離。
（ｂ）觀一切法，於現法中（561a）隨順一切雜染無生，觀彼先時一切所有邪分別執因所生法，於當來世一切無餘永不復生。

ｂ、指
此四尋思、四如實智，廣說如前〈真實義品〉。

ｃ、結
此如實智，始從勝解行住乃至有加行有功用無相住，未極清淨。今此住中已極清淨，是故說言：於無生法證得菩薩第一最勝極清淨忍。

	
	
	
	
	（Ｃ）除斷災患得甚深住
ａ、是諸菩薩得此忍故，得甚深住。先於第一無相住中，四種災患今悉除斷。

ｂ、一者、除斷於無相中有加行有功用事。

二者、除斷於上清淨住精勤思慕。

三者、除斷於一切種利有情事，有大堪能精勤思慕。

四者、除斷有微細想現在前行。

ｃ、是故此住名極清淨。

	
	
	
	
	（Ｄ）蒙佛悟導授妙智等
又此菩薩於甚深住極生愛樂，即於如是法門流中，蒙諸如來覺悟勸導，授與無量引發門智神通事業。

	
	
	
	
	（Ｅ）悟入分身妙智得自在
ａ、如是蒙佛覺悟勸導，引發無量分身妙智，得十自在。
如《經》廣說，應知其相。
﹝披1607﹞                                 

ｂ、得自在故，隨所欲住，如意能住；隨樂安住，靜慮解脫等諸心住，如意能住；若暫思惟一切食等諸資生具悉皆成辦；一切世間工業明處如其所欲悉能現行；普於一切能感生業，及於一切受生處所，皆隨所欲自在往生；隨所愛樂，一切神通所作事業皆能起作；一切妙願，隨其所欲皆得稱遂；隨於事物，發起勝解，如所欲為皆成無異；隨所欲知所知境界皆如實知；普於一切名句文身得隨所欲，於一切法正安立中皆得善巧。

	
	
	
	
	（Ｆ）領受所得自在勝利
如是菩薩獲得自在，從是已去所得自在所作勝利，廣說如《經》，應知其相。
﹝披1608﹞

	
	
	
	
	（Ｇ）善根清淨
ａ、又能棄捨麁見諸佛，恒常無間（561b）不離見佛。
ｂ、其餘所有善根清淨，金喻、光喻，如《經》應知。


	
	
	
	
	（Ｈ、Ｉ）受生、威力
此住菩薩受生、威力諸殊勝事，皆如《經》說，應知其相。


	
	
	
	Ｂ、結略義
	當知是名略說菩薩無加行無功用無相住。（A）謂入一切法第一義智成滿得入故；（B）得無生法忍故；（C）除斷一切災患故；（D）逮得菩薩甚深住故；於法門流蒙佛授與無量引發門智神通事業故；（E）悟入無量分身智故；得自在故；（F）領受所得自在勝利故；（G）善根清淨故；（H）受生故；（I）威力故。

	
	
	（２）廣指
	ａ、若廣宣說，如《十地經》不動地說。

ｂ、於此地中，捨先所有有加行有功用道，其心昇上無加行無功用，任運而轉不動勝道，是故此地名不動地。
ｃ、即由此義，當知說名無加行無功用無相住。

	１０、無礙解住
	云何菩薩無礙解住？
﹝披1609﹞
	（１）略說
	Ａ、別辨相
	（Ａ）於殊勝智愛樂隨入
謂諸菩薩於甚深住不生喜足，復於增上智殊勝性愛樂隨入。

	
	
	
	
	（Ｂ）起智加行宣說諸法
是諸菩薩於諸法中起智加行，應為他說一切種法。

	
	
	
	
	（Ｃ）如實了知說法所作
普於一切說法所作皆如實知。當知此中說法所作，謂於一切近稠林行，如此雜染、如此清淨；由此雜染、由此清淨；若所雜染、若所清淨；若非一向、若是一向、若通二種，如是一切皆如實知。


	
	
	
	
	（Ｄ）成大法師
ａ、明領受

如是菩薩於說法中方便善巧，於說所作方便善巧，於一切種成大法師，獲得無量陀羅尼門，於一切種音詞支具，剖析善巧辯才無盡。﹝披1610﹞
ｂ、顯堪能 
（ａ）成就如是法陀羅尼，領受堪能，菩薩由此勝無礙解引發言詞，能坐如是微妙法座。 

（ｂ）若於是中、若於是處，宣說正法盡所有門，若由此故，於諸有情勸導慰喻，安處事業，此等堪能皆悉成就。（561c） 

（ｃ）如是一切，廣說如《經》，應知其相。

	
	
	
	
	（Ｅ、Ｆ、Ｇ）善根清淨等
善根清淨、受生、威力諸殊勝事，亦廣如《經》，應知其相。


	
	
	
	Ｂ、結略義
	當知是名略說菩薩無礙解住。（A）謂於甚深寂靜解脫不生喜足，入勝進故；（B）於諸法中起智加行，宣說法故；（C）此所作事如實知故；（D）得不思議大法師故；（E）善根清淨故；（F）受生故；（G）威力故。﹝披1611﹞

	
	
	（２）廣指
	ａ、若廣宣說，如《十地經》善慧地說。
ｂ、由此地中，一切有情利益安樂意樂清淨，逮得菩薩無礙解慧，由此善能宣說正法，是故此地名善慧地。

ｃ、即由此義，當知復名無礙解住。

	１１、最上成滿菩薩住
	云何菩薩最上成滿菩薩住？
	（１）略說
	Ａ、釋
	（Ａ）無礙解住成滿得入

謂諸菩薩無礙解住，一切行相遍清淨已，堪為法王受法灌頂。

	
	
	
	
	（Ｂ）得三摩地及受灌頂

得離垢等無量無數勝三摩地，
作彼所作一切智智，殊勝灌頂後三摩地現在前故，得一切佛相稱妙座身諸眷屬，得大光明往來普照一切行相，一切智智灌灑其頂。﹝披1612﹞

	
	
	
	
	（Ｃ）得不思議諸殊勝事
既灌頂已，普能引導所化有情。於彼解脫方便佛事得如實智；逮得無量無邊解脫陀羅尼門，大神通力及此增上大念大智，增上引發訓詞安立及大神通；增上引發善根清淨、受生、威力諸殊勝事，一切如《經》，應知其相。
﹝披1613﹞

	
	
	
	Ｂ、結
	當知是名略說最上成滿菩薩住。

	
	
	（２）廣指
	若廣宣說，如《十地經》法雲地說。

Ａ、顯相

（ａ）是諸菩薩住此地中，諸菩薩道皆得圓滿，菩提資糧極善周備；從諸如來大法雲所，堪能領受其餘一切有情之類難可領受最極廣大微妙法雨。

（ｂ）又此菩薩自如大雲未現等覺無上菩提，若現等覺無上菩提，能為無量無邊有情等，雨無比（562a）微妙法雨，殄息
一切煩惱塵埃，能令種種善根稼穡
生長成熟。
Ｂ、結名

是故此地名法雲地。

即由此義，當知復名最上成滿菩薩住。


貳、總料簡

一、功德
如是所說，後後住中支分功德，非前前住一切都無，然下品故不墮其數，當知即彼展轉修習成中上品，於餘後地證得成滿，方乃建立。

二、劫量                  

又即於此一一住中，經多俱胝百千大劫，或過是數方乃證得及與成滿。然一切住總經於二
無數大劫方得圓證。﹝披1614﹞ 
（一）明證得

１、第一劫

謂經第一無數大劫，方乃超過勝解行住，次第證得極歡喜住，此就恒常勇猛精進，
非不勇猛勤精進者。

２、第二劫
復經第二無數大劫，方乃超過極歡喜住，乃至有加行有功用無相住，次第證得無
加行無功用無相住，此即決定以是菩薩得淨意樂，決定勇猛勤精進故。

３、第三劫
復經第三無數大劫，方乃超過無加行無功用無相住及無礙解住，證得最上成滿菩
薩住。

（二）辨差別

１、標列
當知此中，略有二種無數大劫：

一者、日夜月半月等算數方便，時無量故，亦說名為無數大劫。
二者、大劫算數方便，超過一切算數之量，亦說名為無數大劫。

２、料簡

（１）前說

若就前說無數大劫，要由無量無數大劫，方證無上正等菩提。

（２）後說

A、若就後說無數大劫，但經於三無數大劫，便證無上正等菩提，不過此量。

B、若正修行最上上品勇猛精進，或有能轉眾多中劫，或有乃至轉多大劫，當知決定無有能轉無數大劫。

三、修斷
又由如是所說十二諸菩薩住，
經三無數大劫時量，能斷一切煩惱障品所有麁重，及斷一切所知障品所有麁重。

（一）正斷麁重

１、煩惱障品

於三（562b）住中，當知能斷煩惱障品所有麁重。

（１）於極歡喜住
謂於極歡喜住中，一切惡趣諸煩惱品所有麁重皆悉永斷，一切上中諸煩惱品皆不現行。

（２）於無加行無功用無相住
於無加行無功用無相住中，一切能障一向清淨無生法忍諸煩惱品所有麁重皆悉永斷，一切煩惱皆不現前。

（３）於最上成滿菩薩住

於最上成滿菩薩住中，當知一切煩惱習氣（kleza-savAsamA）
隨眠（anzaya）
障礙（AvaraNa）
皆悉永斷，入如來住。﹝披1615﹞
２、所知障品

（１）標

當知一切所知障品所有麁重，亦有三種。

（２）列
一者、在皮麁重；二者、在膚麁重；三者、在肉麁重。

（３）釋

當知此中，在皮麁重，極歡喜住皆悉已斷；在膚麁重，無加行無功用無相住皆悉已斷；在肉麁重，如來住中皆悉已斷，得一切障極清淨智。

（二）修斷資糧

於三住中，煩惱、所知二障永斷；所餘諸住，如其次第，修斷資糧。

四、清淨
即於如是十三住中，當知略有十一清淨。

（一）謂於第一種性住中，種性清淨。

（二）於其第二勝解行住，信勝解淨。

（三）於其第三極歡喜住，勝意樂淨。

（四）於其第四增上戒住，增上戒淨。

（五）於其第五增上心住，增上心淨。

（六）於其第六、第七、第八增上慧住，無顛倒智發起清淨。

（七）於其第九有加行有功用無相住，有加行行圓滿清淨。

（八）於其第十無加行無功用無相住，真智神通引發清淨。

（九）於第十一無礙解住，能正為他宣說法義無礙解淨。

（十）於第十二最上成滿菩薩住中，入一切種（sarvAkAra）
一切所知妙智清淨。

（十一）於第十三如來住中，一切煩惱及所知障并諸習氣究竟清淨。

五、相攝
如前〈菩薩功德品〉中所說八法能攝大乘，
當知在此十三住攝。

（一）謂於第一、第二住中，於菩薩藏（1）生信、（2）勝解，（4）聽受、（5）思惟。

（二）第（562c）三住中，得勝意樂，趣向前行勝修行相（第六法攝）。﹝披1616﹞
（三）於餘一切
乃至有加行有功用無相住中，得修廣大（第三法攝）。

（四）於上三種
淨行所攝菩薩住中，修果成滿（第七法攝）。

（五）如來住中，當知獲得究竟出離（第八法攝）。

六、類聲聞住 

當知菩薩十二種住，隨其次第類聲聞住。 

（一）如諸聲聞，自種性住，當知菩薩初住亦爾。

（二）如諸聲聞，趣入正性離生加行住，當知菩薩第二住亦爾。

（三）如諸聲聞，已入正性離生住，當知菩薩第三住亦爾。

（四）如諸聲聞，已得證淨聖所愛味，
為盡上漏增上戒學住，當知菩薩第四住亦爾。

（五）如諸聲聞，依增上戒學引發增上心學住，當知菩薩第五住亦爾。

（六）如諸聲聞，如其所得諸聖諦智增上慧學住，當知菩薩第六、第七、第八住亦爾。

（七）如諸聲聞，善觀察所知，無相三摩地加行住，當知菩薩第九住亦爾。

（八）如諸聲聞，成滿無相住，當知菩薩第十住亦爾。

（九）如諸聲聞，從此出已，入解脫處住，當知菩薩第十一住亦爾。

（十）如諸聲聞，具一切相阿羅漢住，當知菩薩第十二住亦爾。
本地分中菩薩地第十五第三持究竟瑜伽處生品第一
第四章 三等持義（五品）

第一節 生品第一
（大正藏：冊30，566b28；披尋記：冊3，頁1583）
	壹、標列五種
	諸(562c)菩薩生（utpatti）
，略有五種攝一切生，於一切住一切菩薩受無罪生，利益安樂一切有情。何等為五？﹝披1617﹞
一者、除災生（Iti-saṃśamanI）
，二者、隨類生（tat-sabhāga-anuvartanI upapattiH）
，三者、大勢生（mahattvopapatti）
，四者、增上生（ādhipatyopapatti）
，五者、最後生（caramā-upapattiH）
。 

	
	一、除災生
	云何菩薩除災生？

	
	
	（一）略說
	１、濟饑饉
	謂諸菩薩或大願力、或自在力，於諸飢饉厄難曠野正現前時，為令眾生少用功力而得存濟，於大魚等種類中生；身形廣大隨所生處，以自身肉普給(563a)一切飢餓眾生，皆令飽滿。

	
	
	
	２、除疾疫
	於諸有情眾多疾疫正現前時，以大願力得自在力，持有神驗諸明咒力，攝受廣大良藥王身，息除一切有情疾疫。

	
	
	
	３、息戰諍
	於諸有情鄰國戰諍互相逼惱正現前時，以大願力得自在力，作大地主具大勢力，以法正治方便善巧，息除鄰國戰諍逼惱。

	
	
	
	４、除怨結
	於諸有情互相違諍正現前時，以大願力得自在力，發誠信言往返和好除其怨結。

	
	
	
	５、息逼惱
	於諸眾生遭遇惡王非理縛錄治罰，逼迫身心擾亂正現前時，以大願力得自在力，生彼王家作如法王，哀愍眾生息除一切逼惱苦事。

	
	
	
	６、斷邪惡
	若諸有情起諸邪見造諸惡行，隨一天處深生信解；哀愍彼故以大願力得自在力，生彼天處方便斷除邪見惡行。

是名略說菩薩除災生。

	
	
	（二）例廣
	若廣宣說，以大願力得自在力，哀愍為先，於彼彼處受種種生，當知無量。

	
	二、隨類生
	云何菩薩隨類生？

	
	
	（一）略說


	１、舉類
﹝披1618﹞
	謂諸菩薩以大願力得自在力，生於種種傍生趣類天、龍、藥叉、阿素洛等展轉謀害違諍（viruddha）
類中，或生邪見婆羅門中，或生樂行惡行類中，或生喜樂邪命類中，或生最極耽著諸欲、信解諸欲有情類中。

	
	
	
	２、示導
	為欲除彼諸過失故，往彼有情同分中生而為上首，為上首已方便化導。彼所行惡，菩薩不行；彼不行善，菩薩現行；

為欲令彼現行善故，為說正法。由是菩薩與彼現行不同分故，說正法故，方便善巧除彼有情所有過失。

是名略說菩薩隨類生。

	
	
	（二）例廣
	廣說如前，當知無量。(563b)

	
	三、大勢生
	云何菩薩大勢生？（563b）

	
	
	（一）略說


	謂諸菩薩稟性生時，所感壽量、形色、族姓、自在、富等諸異熟果，一切世間最為殊勝。此異熟果所作事業，〈自他利品〉已廣宣說，
是名略說菩薩大勢生。﹝披1618﹞

	
	
	（二）例廣
	若廣宣說，彼彼類中受大勢生，當知無量。

	
	四、增上生
	云何菩薩增上生？

	
	
	（一）略說

	１、謂諸菩薩始從第一極歡喜住，乃至第十最上成滿諸菩薩住，
如前所說差別受生，今於此中，名增上生。

２、謂最初住作轉輪王，王贍部洲得大自在，乃至第十最上成滿諸菩薩住，作大自在，過色究竟，一切生處最為殊勝。唯有已得最上成滿諸菩薩住摩訶薩眾，得生其中。

彼諸菩薩即由此業增上所感，是名略說菩薩增上生。

	
	
	（二）例廣
	若廣宣說，當知無量。

	
	五、最後生
	云何菩薩最後生？

	
	
	（一）略說

	謂諸菩薩於此生中，菩提資糧已極圓滿；或生婆羅門大國師家，或生剎帝利大國王家，能現等覺阿耨多羅三藐三菩提，廣作一切佛所作事，是名略說菩薩最後生。

	
	
	（二）例廣
	若廣宣說，當知無量。


參、攝

一、標簡

若諸菩薩於去來今，清淨仁賢妙善生處，曾當現生，一切皆此五生所攝，除此無有若過若增。唯除凡地菩薩受生。　

二、徵釋
何以故？此中意取有智菩薩，諸所受生為五生故；如是諸生大菩提果之所依止，令諸菩薩疾證無上正等菩提。
本地分中菩薩地第十五第三持究竟瑜伽處攝受品第二

第二節 攝受品第二

（大正藏：冊30，566b28；披尋記：冊3，頁1583）
於一切住菩薩行中，當知菩薩，略有六種於諸有情無倒攝受。﹝披1619﹞
何等為六？

一者、頓(563c)普攝受；二者、增上攝受；三者、攝取攝受；四者、長時攝受；五者、短時攝受；六者、最後攝受。
	壹、明攝受相

	一、別顯
	（一）頓普攝受
	云何菩薩於諸有情頓普攝受？
謂諸菩薩初發心時，攝受一切諸有情界皆為眷屬，作是思惟：我當於彼隨能隨力，作一切種利益安樂饒益之事，隨所思惟皆如是作。
是名菩薩於諸有情頓普攝受。

	
	
	（二）增上攝受
	１、總標
	云何菩薩於諸有情增上攝受？﹝披1620﹞

謂諸菩薩或為家主，攝受父母、妻子、奴婢、僮僕作使；或為國王攝受一切所統僚庶，
菩薩如是發起增上攝受想已，於所攝受隨攝受儀，隨菩薩儀
業用而轉。

	
	
	
	２、別廣
	（１）於為家主
	若為家主於其父母，種種方便勸修諸善；隨時供養，曾無懈廢；善識其恩，善知酬報；於父母心，善能隨順。於法於義，隨自在轉；於其妻子、奴婢等類，隨時恣與如法衣食；於諸事業終不逼切；雖有違犯而能堪忍；彼若疾病正能瞻療；於諸善事勸令修習；隨時賜與殊勝財物，愛語慰喻；不生奴婢作使等想，瞻敬養育其若自身。

	
	
	
	
	（２）於為國王
	若為國王，不行黜罰，不用刀杖，而能正化；以法以財用作饒益；依本土
田而自食用，不以凶力侵掠他境；隨能隨力於諸有情，勸止諸惡教修諸善；視諸眾生如父於子；於他有情尚好等施，況自親屬而不均濟；不行欺誑，所言誠諦，遠離一切殺縛、捶打、治罰、逼迫、斷截等事。　

	
	
	
	是名菩薩於諸有情增上攝受。

	
	
	（三）攝取攝受
	云何菩薩於諸有情攝取攝受？

	
	
	
	１、略說


	謂諸菩薩正(564a)御徒眾，當知是名略說菩薩於諸有情攝取攝受。



	
	
	
	２、廣說
	（１）攝受因緣


	若廣說者，由二因緣正攝徒眾，說名菩薩於諸有情攝取攝受。
何等為二？一者、以無染心正攝徒眾；二者、於自義利正教修習，非邪加行而陷逗
之。  

	
	
	
	
	（２）應攝受相
	Ａ、初因緣攝
	（A）又於一切應攝受中，其心平等不墮偏黨
；亦不於彼慳吝正法，不作師捲
。不於彼所悕求承事恭敬供養，彼樂善故，自求作者，亦不遮止，為欲令其福德資糧得增長故，或遇餘時，亦於彼所承事供養。

（B）若於其義未解了者，開悟令解；已解了者，轉令明淨；生起疑惑，隨為除斷。若生惡作，善為開解，甚深義句以慧通達，於時時間正為開顯，於苦於樂與彼共同。
﹝披1621﹞
於他所為財利因緣，成就上品經營遽務，過於自事。於他毀犯隨時正舉令其覺悟，應時如理訶責擯罰。彼有疹疾或有愁憂終不棄捨，善權方便救療疹疾開解愁憂。於諸下劣形色，憶念精進智等，終不輕陵；於時時間隨入勞倦，如其所宜為說正法；於時時間為令繫念於所緣境與正教授，堪忍問難，不生憤發。

	
	
	
	
	
	Ｂ、次因緣攝
	（A）於彼戒行或等、或增，終無減劣，亦不悕求利養恭敬，具足悲愍無掉無動，戒見、軌則、正命圓滿，舒顏平視，遠離顰蹙，
柔和美
語，先言問訊，含笑為先，於諸善品恒常修習，不行放逸，離諸懈怠。
（B）即以是事教習徒眾，亦令自行轉更勝進。
（C）菩薩不應於一切時攝取徒眾，亦非不攝，亦非變異。


	
	
	
	
	是名菩薩於諸有情攝取攝受。(564b) 

	
	
	（四）長時攝受
	云何菩薩於諸有情長時攝受？﹝披1622﹞
謂諸菩薩於住下品成熟有情攝受饒益，當知說名長時攝受，以經久時方堪淨故。

	
	
	（五）短時攝受
	云何菩薩於諸有情短時攝受？
謂諸菩薩於住中品成熟有情攝受饒益，當知說名短時攝受，非經久時方堪淨故。

	
	
	（六）最後攝受
	云何菩薩於諸有情最後攝受？
謂諸菩薩於住上品成熟有情攝受饒益，當知說名最後攝受，即於此生堪任淨故。

	
	二、總結
	是名菩薩於諸有情略有六種無倒攝受，由此攝受，過去、未來、現在菩薩，於諸有情曾正攝受、當正攝受、現正攝受，除此無有若過若增。


貳、辨艱難事
一、別舉其事
（一）總說
菩薩如是於諸有情六種攝受無倒轉時，當知遭遇略十二種艱難之事，聰叡
菩薩於彼十二艱難之事當正覺了。
（二）別釋
何等十二？

一者、於多安住違犯有情，若罰、若捨，是名菩薩遭艱難事。

二者、於惡有情為調伏故，方便現行辛楚加行，防自意樂不生煩惱，是名菩薩遭艱難事。

三者、現可施物極為尟
少，現來求者其數彌多，是名菩薩遭艱難事。

四者、唯有一身，眾多有情種種事業並現在前，同時來請共為助伴，是名菩薩遭艱難事。

五者、居放逸處，若住世間可愛妙定，若生天上樂世界中，令心調善，是名菩薩遭艱難事。

六者、常求遍作利有情事，而於此事無力無能，是名菩薩遭艱難事。﹝披1623﹞
七者、於其愚癡諂詐剛強諸有情所，若為說法、若復棄捨，是名菩薩遭艱難事。

八者、常於生死見(564c)大過失，為度有情而不棄捨，是名菩薩遭艱難事。

九者、未證清淨增上意樂，多分慮恐失念命終，
是名菩薩遭艱難事。

十者、未證清淨增上意樂，他來求乞第一最勝所可愛物，是名菩薩遭艱難事。

十一者、種種異見、種種勝解諸有情類，若別教誨、若總棄捨，是名菩薩遭艱難事。

十二者、常行最極不放逸行，而不應斷一切煩惱，是名菩薩遭艱難事。
二、總明善巧
若諸菩薩遭遇如是諸艱難事，（1）或於其中應觀輕重，如其所應而作方便；（2）或於其中應審簡
擇補特伽羅；（3）或於其中攀緣，勇猛攝受因轉；（4）若發正願；（5）或於其中制御其心不令流散；（6）或於其中安住其心；（7）猛利思擇；（8）不生厭倦；（9）而自安忍；（10）或於其中而行放捨；（11）或於其中發勤精進熾然無懈；（12）或於其中善巧方便而正修行。菩薩如是於正對治方便善巧，雖遭一切諸艱難事正現在前，而無怯弱自正能免。﹝披1624﹞
上祖下蓮老師 指導

� 《瑜伽師地論》卷29(大正30，448a~b)，卷79：「眾魔事業，於諸相中，所有一切心動流散，當知皆是眾魔事業。」(大正30，737b27~28)。


� 《佛說十地經》卷1(大正10，504b18~23)。


� 《增壹阿含經》卷43〈1經〉(大正2，785c25)；《雜阿含經》卷37〈1047經〉(大正2，274a5~24)；《佛


說十地經》卷2(大正10，543a~)；DIghanikAya，BrahmajAlaS. (Vo1. V，p.4~5)；AGguttaranikAya，X.206 (Vo1. V，p.292)。


� 遁倫集撰《瑜伽論記》卷12上：「迦肆娑者，青黑礬石也，舊論云迦私娑藥，《地論》云：礬石，以金體有微細垢故置礬石除之。」(大正42，567c6)；横山紘一、廣澤隆之著《梵藏漢對照．瑜伽師地論總索引》p.135a。


� 《十地經論》卷4(大正26，152c8~10)。


� 《佛說十地經》卷2 (大正10，543b28~544b3)。


� 《十地經論》卷5 (大正26，153b2~7)。


� 《佛說十地經》卷3( 大正10，545c10~547a21)。


� 《十地經論》卷5(大正26，155a5~26)。


� 《佛說十地經》卷3：「當以十種法明而入，何等為十？所謂（1）以有情界思察明入；（2）以諸世界思察明入；（3）以真法界思察明入；（4）以虛空界思察明入；（5）以識界思察明入；（6）以欲界思察明入；（7）以色界思察明入；（8）以無色界思察明入；（9）以妙意樂勝解界思察明入；（10）以廣大意樂勝解界思察明入。」(大正10，547c18~24)。


� 詞＝辭【明】(大正30，558，n.1)；《十地經論》卷5(大正26，159b22~27)。


� 《佛說十地經》卷3(大正10，547c18~24)。


� 《十地經論》卷6(大正26，159c14~22)。


� 《瑜伽師地論》卷47(大正30，552a8~9)，(大正30，552a10~11)。


�《佛說十地經》卷3(大正10，549a1~12)。


� 六欲天的第三天；另參見横山紘一、廣澤隆之著《梵藏漢對照．瑜伽師地論總索引》p.675a。。


� 《佛說十地經》卷3(大正10，549a15~25)。


� 就＝熟【宋】【元】【明】【宮】(大正30，558d，n.2)。


� 《瑜伽師地論》卷99 (大正30，870a1~5)。


� 《佛說十地經》卷3(大正10，548b24~c26)。


� 《佛說十地經》卷4(大正10，550a12~21)。


� 《十地經論》卷7 (大正26，163a10~21)。


� 《佛說十地經》卷9(大正10，572c19~25)；《十地經論》卷7(大正26，163c9~24)。


� 《中阿含經》卷5〈23經〉(大正1，451b2~8)；《瑜伽師地論》卷34：「……由因盡故，當來苦果畢竟不生，即於此中起無生智。彼於爾時成阿羅漢諸漏已盡。所作已辦，無復所作。證得自義，盡諸有結。」(大正30，477a9~15)。


� 《瑜伽師地論》卷15(大正30，361b4~9)。


� 略＝掠【宋】【元】【明】【宮】(大正30，558d，n.3)。


� 《梵和大詞典》馬腦。p.1052；另參見横山紘一、廣澤隆之著《梵藏漢對照．瑜伽師地論總索引》p.1004a。。


� 《一切經音義》卷505：「珊覩史多(上桑安反，《梵語》也，上方欲界中天名也，古名兜率陀，或云兜術，皆訛略也。唐云：知足以，下天多放逸，上天多闇鈍，受樂不進故云知足一生補處，最後身菩薩多作此天王，當來彌勒見今在彼天為王)。」(大正54，342c11~12)；另參見横山紘一、廣澤隆之著《梵藏漢對照．瑜伽師地論總索引》p.347a。。


� 《十地經論》卷6(大正26，163a~)。


� 《十地經論》卷8(大正26，167c22~168a4)；遁倫集撰《瑜伽論記》卷12上：「（1）一切法無相平等故；（2）一切法無想平等故；（3）一切法無生平等故；（4）一切法無成平等故；（5）一切法寂靜平等故；（6）一切法本靜平等故；（7）一切法無戲論平等故；（8）一切法無取捨平等故；（9）一切法如幻、夢、影、響、水中月、鏡中像、炎、化平等故；（10）妄想境界有無無二平等。」(大正42，570b26~571b8)。


� 《雜阿含經》卷12〈293經〉(大正2，83c1~22)。


� 《中阿含經》卷38〈150經〉(大正1，668a1~13)；《雜阿含經》卷13〈335經〉(大正2，92c12~25)。


� 《佛說十地經》卷4 (大正10，554a9~13)。


� 遁倫集撰《瑜伽論記》卷12上：「基言：謂無著智現前故不染生死，般若智現前故不入涅槃。前謂正智，後謂後得智。又俱通二智，且約智悲二行別之。」（大正42，571c5~8）。


� 【悅豫】喜悅，愉快（《漢語大詞典》冊7，p. 549）。


� 【鬱蒸】悶熱。（《漢語大詞典》冊3，p.1137）。


� 《大智度論》卷9：「『化自樂』者，自化五塵而自娛樂故言『化自樂』。『兜率』名知足天。『夜摩』名善分天。第二名『三十三天』。最下天是四天王諸天。」 (大正25，123a9~13)；《梵和大詞典》化樂天。p.1481；横山紘一、廣澤隆之著《梵藏漢對照．瑜伽師地論總索引》p.998a。。


� 《佛說十地經》卷5(大正10，556a1~17)。


� 《十住經》卷3(大正10，517c23~518a4)。


� 污＝行【宋】【元】【明】【宮】【聖】(大正30，560d，n.1)。


� 《佛說十地經》卷5(大正10，555c29~558b8)；《十地經論》卷9(大正26，179a~)。


� 《佛說十地經》卷6(大正10，559b8~13)。遁倫集撰《瑜伽論記》卷12之上：「一、入一切法本來無生；二、無成；三、無相；四、無出；五、不共；六、無盡；七、不行；八、非有有性；九、初中後平等；十、真如無分別入一切智智。」(大正42，573c29~574a2)。


� 《瑜伽師地論》卷16 (大正30，365 a9~13)。


� 《瑜伽師地論》卷36(大正30，490b2~16)


� 《十住經》卷3「1.命自在，2.心自在，3.財物自在，4.業自在，5.生自在，6.願自在，7.信解自在，8.如意自在，9.智自在，10.法自在，是菩薩得是菩薩十自在。」(大正10，522a25~28)。


� 《十地經論》卷10(大正26，183b29~c10)；《攝大乘論》卷3(大正31，129c18~24)；《華嚴經內章門等雜孔目章》卷3(大正45，569a10~20)。


� 《十地經論》卷10(大正26，183c21~184a11)。


� 《佛說十地經》卷6 (大正10，562a15~18)；遁倫集撰《瑜伽論記》卷12之上 (大正42，556a10)。


� 《佛說十地經》卷6：「菩薩安住於此地已，受生多作大梵天王，主千世界。」（大正10，562a16~17）。


� 《雜阿含經》卷3〈82經〉(大正2，20c29~21a21)；《十地經論》卷11(大正26，186c19~23)。


� 《佛說十地經》卷7：「此地菩薩，受生多作大梵天王，具大威勢，王二千界。」 (大正10，566a10)。


� 《十地經論》卷12(大正26，194a5~16)。


� 《大方廣佛華嚴經》卷39：「菩薩住此地，多作摩醯首羅天王。」（大正10，208b27）；《十住經》卷4(大正10，531c9)。


� 【殄熄】亦作“殄息”。消滅；息滅。（《漢語大詞典》冊5，p.156）。


� 【稼穡】指農作物；莊稼。（《漢語大詞典》冊8，p.128）。


� 《高麗藏》第15冊p.944a亦作「二」。


[1]《菩薩地持經》卷9：「彼一一住經億百千大劫或復無量，然後具足彼一切住，經三阿僧祇大劫，然


後得初阿僧祇大劫解行住，過得歡喜住五行勝進。」(大正30，952b21~24)；另參見


[2]遁倫集撰《瑜伽論記》卷12之上：「初僧祇中行有興廢，但是空過，不修行時節卻不取，唯約智行以剋取時，初地已去時行相扶無空過時，以得淨意樂故，次經第三無數大劫乃至證得最上成滿菩薩住者。」(大正42，578c14~18)。


� 《瑜伽師地論》卷48(大正30，562b15~29)。


� 遁倫集撰《瑜伽論記》卷12上：「煩惱種子、亦名習氣、亦名隨眠。」(大正42，579a27)；另參見《梵和大辭典》p.1448b。


� 《梵和大辭典》p.67b。


� 宇井伯壽著《梵漢對照菩薩地索引》p.363《梵和大辭典》p.213a。


� 《瑜伽師地論》卷73(大正30，701c29~702a7)。


� 形狀、形相；横山紘一、廣澤隆之著《梵藏漢對照．瑜伽師地論總索引》p.44b。。


� 《瑜伽師地論》卷46(大正30，548c28~549a6)。


� 指初住至第八住。


� 指七地至第十地。


� 《瑜伽師地論》卷29(大正30，445b2~6)。


� 横山紘一、廣澤隆之著《梵藏漢對照．瑜伽師地論總索引》p.517a。


� 横山紘一、廣澤隆之著《梵藏漢對照．瑜伽師地論總索引》p.502a。


� 横山紘一、廣澤隆之著《梵藏漢對照．瑜伽師地論總索引》p.629a。


� 横山紘一、廣澤隆之著《梵藏漢對照．瑜伽師地論總索引》p.725a。


� 横山紘一、廣澤隆之著《梵藏漢對照．瑜伽師地論總索引》p.689a。


� 横山紘一、廣澤隆之著《梵藏漢對照．瑜伽師地論總索引》p.332a。


� 横山紘一、廣澤隆之著《梵藏漢對照．瑜伽師地論總索引》p.38a。


� 《瑜伽師地論》卷35(大正30，484b8~14)。


� 【僚庶】庶僚，眾官。（《漢語大詞典》冊1，p.1663）。


� 《披尋記》冊2：「隨攝受儀隨菩薩儀者：作諸饒益，是名隨攝受儀。作諸義利，是名隨菩薩儀。」p.1619。


� 【本土】故土，原來的生長地。（《漢語大詞典》冊4，p.703）。


� 遁倫集撰《瑜伽論記》卷1上：「有貸物將云不肯還主，名為陷逗。」(大正42，330c13~14)。


� 《一切經音義》卷323：「偏黨(上音篇下當朗反何晏云：黨族類也。孔安國云：相助匿非曰黨。六韜云：友謂之朋，朋謂之黨。周禮云：五百家也)。」(大正54，324c2)。


� 捲＝倦【甲】(大正30，564d，n.1)。


� 《瑜伽師地論》卷37(大正30，497c16~19)。


� 《瑜伽師地論》卷40(大正30，513b6~8)。


� 【顰蹙】亦作“顰顣”。皺眉蹙額。形容憂愁不樂。（《漢語大詞典》冊12，p.377）。


� 美＝善【宋】【元】【明】【宮】(大正30，564d，n.3)。


� 《瑜伽師地論》卷35(大正30，482a9~11)。


� 【聰叡】見“ 聰明睿智 ”。（《漢語大詞典》冊8，p.695）。


� 尟〔ㄒ〡ㄢˇ〕〔《廣韻》息淺切，上獮，心。〕同“ 鮮1 ”。少。


� 《瑜伽師地論》卷47(大正30，554a18~23)。


� 簡＝揀【元】【明】(大正30，564d，n.6)。

